
school-singer.ru 
 

Обучение Церковному пению: ШКОЛА ПЕВЧИХ «АЛЛИЛУИЯ»  

                                                                                   

Перенесение Нерукотворного Образа 

Господа Иисуса Христа из Едессы в 

Константинополь 
 

16 августа/29 августа  
 

Тропарь, глас 2: 

Пречи́стому Твоему ́ о́бразу покланяе́мся, 

Благи́й,/ просящ́е проще́ния прегреше́ний 

наш́их, Христе́ Бо́же:/ во́лею бо благоволил́ еси ́

пло́тию взы́ти на Крест,/ да изба́виши яж́е создал́ 

еси́ от рабо́ты вра́жия./ Тем благода́рственно 

вопием́ Ти:/ ра́дости испо́лнил еси ́ вся, Спа́се 

наш,/ пришед́ый спасти́ мир. 

Кондак, глас 2: 

Неизрече́ннаго и Божес́твеннаго Твоего́ к 

челове́ком смотре́ния,/ неопи́санное Сло́во 

О́тчее,/ и о́браз непи́санный, и богопи́санный 

победи́телен,/ ве́дуще нело́жнаго Твоего́ 

воплоще́ния,// почита́ем, того́ лобызаю́ще. 

Величание:  

Велича́ем Тя,/ Живода́вче Христе,́/ и почитае́м 

пречи́стаго лица ́ Твоего́/ пресла́вное 

воображе́ние. 

Иное величание:  

Велича́ем Тя,/ Живода́вче Христе,́/ и чтим о́браз 

Твой святы́й,/ и́мже нас спасл еси́/ от рабо́ты 

враж́ия. 

Прокимен, глас 4:  

Воспо́йте Го́сподеви пе́снь но́ву,/ яќо див́на 

сотвори́ Госпо́дь.  

Причастен:  

Го́споди, во све́те лица́ Твоего́ по́йдем/ и о И́мени 

Твое́м возрад́уемся во веќи. 


